
	1․
	Վարչապետի աշխատակազմի կարգավորման ազդեցության գնահատման վարչություն
	1.Նախագծերի փաթեթով սահմանվող՝ անկանխիկ վճարումների վերաբերյալ սահմանափակումների կիրառման համար որպես ընդհանուր մոտեցում է որդեգրվել աստիճանակարգությունը, մասնավորապես՝ առաջարկվող հիմնական կարգավորումները ուժի մեջ պետք է մտնեն՝  
· ք. Երևանում՝ 2020 թ.-ի հուլիսի 1-ից, 
· ՀՀ մարզերի վարչական կենտրոններ՝ 2021 թ.-ի հունվարի 1-ից, 
· ՀՀ այլ բնակավայրեր՝ 2022 թ.-ի հունվարի 1-ից: 
Միևնույն ժամանակ, այդ մոտեցումը նախագծի փաթեթում կիրառվում է ոչ ամբողջական և ոչ համաչափ մասնավորապես՝ Նախագծի՝ ստորև թվարկված հոդվածների մասով, որոնք ուժի մեջ են մտնում 2020 թ.-ի հուլիսի 1-ից՝
· Հոդված 4, մաս 2՝ «Փաստաբանական գործունեության (ծառայությունների) վճարների ընդունումը իրականացվում է անկանխիկ ձևով:»,
· Հոդված 4, մաս 3՝ «Նոտարական գործողությունների իրականացման կամ նոտարի մատուցած ծառայությունների վճարների ընդունումը իրականացվում է անկանխիկ ձևով: ...»,
· Հոդված 4, մաս 5՝ «Բանկերի, վարկային կազմակերպությունների, ինչպես նաև լիցենզիայի հիման վրա վարկեր և փոխառություններ տրամադրելու իրավունք ունեցող անձանց կողմից տրամադրվող վարկերը և փոխառությունները տրամադրվում են բացառապես անկանխիկ եղանակով: ...», 
· Հոդված 4, մաս 6՝ «Գրավատների կողմից 20000 ՀՀ դրամից ավելի վարկերը տրամադրվում են բացառապես անկանխիկ ձևով։»,
· Հոդված 5, մաս 3՝ «Ֆիզիկական անձանց միջև 300,000 Հայաստանի Հանրապետության դրամը գերազանցող փոխառությունների տրամադրումը և ստացումը իրականացվում է   անկանխիկ ձևով։»:
· Հոդված 6 կետ 6՝ «Ապահովագրական հատուցումները կատարվում են անկանխիկ ձևով»:
Ըստ այդմ, անհրաժեշտ է լրացուցիչ հիմնավորել վերոնշյալ մոտեցման ոչ ամբողջությամբ և ոչ համաչափ կիրառման նպատակահարմարությունը:





2․Նախագծի 4-րդ հոդվածի 7-րդ կետով նախատեսվում է որ ՀՀ կենտրոնական բանկն իր նորմատիվ իրավական ակտերով կարող է սահմանել սույն օրենքով սահմանված անկանխիկ գործառնությունների համար միջնորդավճարների առավելագույն և նվազագույն սահմանաչափերը, ինչպես նաև դրանց վճարման դեպքերը, կարգը և պայմանները:
Արդյո՞ք գնահատված է ներկայացված կարգավորումները ինչպես են ազդելու բանկերի և վճարահաշվարկային կազմակերպությունների եկամուտների վրա, դա ինչ ազդեցություն կարող է ունենալ վերջիններիս կողմից մատուցվող ծառայությունների (բանկային քարտերի/հաշիվների տրամադրում և սպասարկում, անկանխիկ գործառնությունների համար միջնորդավճարներ և այլն) սակագների վրա, արդյոք դա կբերի այդ ծառայությունների գների նվազեցման (այդ թվում Կենտրոնական բանկի պահանջով) և ինչ չափով:














3․ Լրացուցիչ պարզաբանման կարիք ունի Նախագծի 5-րդ հոդվածի 3-րդ մասի՝ ֆիզիկական անձանց միջև 300,000 ՀՀ դրամը գերազանցող փոխառությունների տրամադրումը և ստացումն անկանխիկ ձևով իրականացնելու վերաբերյալ դրույթը: Մասնավորապես՝ թե ինչպե՞ս է նախատեսվում վերահսկողություն իրականացել նշված դրույթի պահանջների պատշաճ կատարման նկատմամբ:
4․Լրացուցիչ պարզաբանման կարիք ունի 5-րդ հոդվածի 4-րդ կետը՝ մասնավորապես, ինչպես պետք է անձը ապացուցի իր անգրագիտությունը կամ անօգնական վիճակը և այլն:






5․ Օրենքի նախագծի 6-րդ հոդվածի 1-ին մասով սահմանված է՝ «... Սույն մասից բացառություն են կազմում այն կազմակերպությունները, անհատ ձեռնարկատերերը, որոնք իրենց գործունեությունը իրականացնում են Երևանից բացի, այլ բնակավայրերում ևս: Այդ կազմակերպությունները և անհատ ձեռնարկատերերը պարտավոր են օրենքով կամ աշխատանքային պայմանագրով սահմանված աշխատավարձերը  վճարել անկանխիկ ձևով՝ 2021 թվականի հունվարի 1-ից:» Ինչո՞վ է հիմնավորվում վերոնշյալ բացառության կիրառության ժամկետի սահմանումը 2021 թ.-ի հունվարի 1, այլ ոչ թե 2022 թ.-ի հունվարի 1՝ հաշվի առնելով այն հանգամանքը, որ ՀՀ այլ բնակավայրերում գործունեություն իրականացնող կազմակերպությունների, անհատ ձեռնարկատերերի, փաստաբանների և նոտարների համար առաջարկվող կարգավորումների կիրառության ժամկետ է սահմանված 2022 թ.-ի հունվարի 1-ը: 

6․ Լրացուցիչ պարզաբանման կարիք ունեն Օրենքի 6-րդ հոդվածի 4-րդ և 5-րդ մասերով առաջարկվող կարգավորումները: 
Մասնավորապես՝ առաջարկվող կարգավորումները տարածվելու են՝ 
· բժշկական կազմակերպությունների (հաստատությունների) կողմից մատուցված բոլոր տեսակի բժշկական ծառայությունների մասով, 
· կրթական հաստատությունների կողմից մատուցված բոլոր տեսակի կրթական ծառայությունների մասով: 
Արդյունքում, ստացվում է մի իրավիճակ, երբ՝ 
· կամ՝ նվազագույնը ՀՀ ռեզիդենտ բոլոր չափահաս ֆիզիկական անձանց անուղղակիորեն պարտադրվում է ունենալ բանկային քարտ/հաշիվ կամ էլեկտրոնային փողի հաշիվ, 
· և/կամ ՀՀ տարածքում գործունեություն իրականացնող բոլոր բժշկական կազմակերպություններին (հաստատություններին) և կրթական հաստատություններին անուղղակիորեն պարտադրվում է ունենալ բանկային հաշիվներին և էլեկտրոնային փողի հաշիվներին վճարումներ ուղղելու գործիքներ (վճարային տերմինալներ և այլն): 
Այլապես, ինչպե՞ս է իրականացվելու առաջարկվող կարգավորումների պատշաճ կատարումը: 
Այսպիսով, անհարժեշտ է ներկայացնել, թե՝ 
· ինչո՞վ են հիմնավորվում առաջարկվող կարգավորումները, 
· արդյո՞ք իրականացվել է ուսումնասիրություն վերոնշյալ խումբ բոլոր հաստատություններում՝ առաջարկվող կարգավորումների պատշաճ կատարման համար անհրաժեշտ տեխնիկական հագեցվածության մասով, 
· ի՞նչ ծախսեր և օգուտներ են առաջանալու առաջարկվող կարգավորումների ընդունման արդյունքում՝ շահառու խմբերից յուրաքանչյուր մասով,
· ի՞նչ ռիսկեր են դիտարկվել՝ պայմանավորված առաջարկվող կարգավորումների ընդունմամբ: 
 7․ 2020 թվականի հուլիսի 1-ից՝ սահմանվել է ոգելից խմիչքների և ծխախոտի բոլոր արտադրատեսակների վաճառքը բացառապես անկանխիկ եղանակով իրականացնելու դրույթը (Նախագծի հոդված 6, մաս 9) , այն դեպքում, երբ՝ օրինակ՝ 
· ՀՀ մարզերի վարչական կենտրոններում աշխատավարձերը վճարվում են անկանխիկ ձևով 2021 թվականի հունվարի 1-ից, իսկ ՀՀ այլ բնակավայրերում՝ 2022 թվականի հունվարի 1-ից, 
կամ 
·  «Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծով նախատեսվում է կենսաթոշակներն անկանխիկ վճարել՝ 
I. Երևան, Գյումրի և Վանաձոր քաղաքներում՝ 2020 թ.-ի հուլիսի 1-ից, 
II. այլ քաղաքներում ՝ 2021 թվականի հունվարի 1-ից, 
III. 1000 և ավելի բնակիչ ունեցող գյուղերում՝ 2022 թվականի հունվարի 1-ից, 
IV. մինչև 1000 բնակիչ ունեցող գյուղերում՝ 2023 թ.-ի հունվարի 1-ից: 
Արդյունքում, ստացվում է մի իրավիճակ երբ ծխախոտ կամ ոգելից խմիչք ձեռք բերելու համար պարտադիր է լինելու ունենալ բանկային քարտեր:
Անհարժեշտ է ներկայացնել, թե՝ 
· ինչո՞վ են հիմնավորվում առաջարկվող կարգավորումները, 
· ի՞նչ ծախսեր և օգուտներ են առաջանալու առաջարկվող կարգավորումների ընդունման արդյունքում՝ շահառու խմբերից յուրաքանչյուր մասով: 
Լրացուցիչ հիմնավորման կարիք ունի նաև առաջարկվող կարգավորման այս դրույթն՝ ամբողջապես: Ի՞նչ խնդիր է լուծում այն և ինչ նպատակ է հետապնդում:

8․ Ինչպե՞ս են ազդելու Նախագծով առաջարկվող կարգավորումները միկրոձեռնարկատիրության սուբյեկտներ համարվող առևտրային կազմակերպությունների և ֆիզիկական անձանց վրա:










9․ ՀՀ Սահմանադրության 78-րդ հոդվածի համաձայն՝ հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար: Սահմանափակման համար ընտրված միջոցները պետք է համարժեք լինեն սահմանափակվող հիմնական իրավունքի և ազատության նշանակությանը:
ՀՀ սահմանադրական դատարանն իր՝ 2010 թվականի հոկտեմբերի 12-ի ՍԴՈ-920 որոշման մեջ, անդրադառնալով համաչափության սկզբունքի բովանդակությանը, նշել է, որ «...համաչափության սկզբունքը պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև»:
Վերը նշված դրույթների համակարգային վերլուծության համատեքստում գտնում ենք, որ Նախագծով լրացվող 16510 հոդվածի առաջին և երկրորդ մասերով ֆիզիկական անձանց համար սահմանված տուգանքի նվազագույն չափերի (նվազագույն աշխատավարձի երկուհազարապատիկի և չորսհազարապատիկի չափով) համաչափությունը խնդրահարույց է՝ հաշվի առնելով նաև այն հանգամանքը, որ նույն հոդվածի 3-րդ և 4-րդ մասերով կազմակերպությունների, անհատ ձեռնարկատերերի, փաստաբանների, նոտարների կողմից  նույն պահանջների խախտումն առաջացնում է տուգանքի նշանակում՝ սահմանված նվազագույն աշխատավարձի համապատասխանաբար երեքհարյուրապատիկի և չորսհարյուրապատիկի չափով:
Ուստի, առաջարկում ենք վերանայել Նախագծով սահմանված տուգանքի նվազագույն չափերը՝ ֆիզիկական անձանց մասով:  

	1․ Ցանկանում ենք տեղեկացնել, որ ի սկզբանե Նախագիծը միտված է եղել բոլոր սուբյեկտների մասով կիրառել նույն մոտեցումը, սակայն շահագրգիռ մարմինների հետ քննարկումների արդյունքում որոշվել է սահմանել աստիճանակարգություն։ Ինչ վերաբերվում է Ձեր կողմից նշված սուբյեկտների մասով Նախագծի շուտ կիրառմանը, հայտնում ենք, որ նշված անձինք և կազմակերպությունները ունեն բավականին բարձր իրավագիտակցություն, ունակություններ և հնարավորություններ, ուստի կիրառվելու է այդ մոտեցումը։ Նշենք նաև, որ այն ներկայացվել է ՀՀ Վարչապետին։




























 



2․ Ընդհանուր առմամբ ՀՀ ԿԲ քաղաքականությունը, կապված Ֆինանսական կազմակերպությունների կողմից մատուցվող ծառայությունների համար սահմանվող սակագների հետ, միտված է նրան, որ վերջիններս ձևավորվեն ազատ մրցակցության պայմաններում՝ առանց կարգավորող մարմնի միջամտության: Սակայն որոշ դեպքերում, կախված ծառայության տեսակից, (օրինակ՝ պետ.բյուջե վճարումներ), կամ ծառայությունը ստացողի կարգավիճակից (օրինակ թոշակառուներ), ՀՀ ԿԲ-ն կիրառում է իր ազդեցությունը (այսպես կոչված բարոյական՝ moral suasion) ավելի ցածր կամ զրոյական սակագին կիրառելու համար՝ ներկա պահին չունենալով օրենսդրական իրավասություն: 
Ինչ վերաբերվում է Նախագծում նման դրույթ սահմանելու անհրաժեշտությանը, ապա այն պայմանավորված է նրանով, որ ՀՀ ԿԲ-ն օրենքի ուժով ունենա հնարավորություն անհրաժեշտության դեպքում սահմանափակելու հավելյալ եկամուտ ստանալու՝ բանկերի և վճարահաշվարկային կազմակերպությունների «ախորժակը» որոշակի դեպքերում, օրինակ՝ այն առևտրի և սպասարկման ոլորտներում, որոնք կամ լայնորեն կիրառվում են բնակչության կողմից առօրյա կյանքում, կամ ստրատեգիկ կամ հանրային նշանակություն ունեն: Ներկայումս ՀՀ ԿԲ-ի կողմից միջնորդավճարների հետ կապված ակտիվ աշխատանքներ են տարվում բանկերի և վճարահաշվարկային կազմակերպությունների հետ, ինչը թույլ կտա գնահատել նախագծի ընդունման արդյունքում վերջիններիս մոտ առաջացող հավելյալ ծախսերը և եկամուտները, ինչպես նաև միջնորդավճարների նվազեցման հնարավոր ուղիները: Նշենք, որ ներկայումս գործող միջնորդավճարների հետ կապված որոշակի վերլուծության արդյունքները ներկայացվել են Նախագծին կից ներկայացված տեղեկանքում:
3․ Նշված մոտեցումը կրկին բազմաթիվ անգամ քննարկվել է շահագրգիռ պետական մարմինների հետ և ի վերջո որոշվել է, որ վերահսկողությունը իրականացվելու է ՊԵԿ-ի կողմից այնպես, ինչպես ներկայումս իրականացվում է ֆիզիկական անձանց միջև իրականացվող արժութային գործարքների վերահսկողությունը։ Նշենք նաև, որ այն ներկայացվել է ՀՀ Վարչապետին և այդ մոտեցումը ընդունելի է համարվել։
4․ Նշված կարգավորումը ներկայումս գործող ՀՀ քաղաքացիական օրենսգրքի դրույթներից է և անձի կողմից իր անգրագիտությունը ապացուցելը իրականացվում է դատարանում և դատարանի կողմից է գնահատվում անձի անգրագետ լինելու փաստը՝ համապատասխան ապացույցներ ներկայացնելու համակցությամբ։



5․ Ընդունվել է և Նախագծում կատարվել է համապատասխան փոփոխություն։



















6․ Հարկ ենք համարում նշել, որ Նախագծով սահմանված է, որ անկանխիկ վճարում են համարվում այն վճարումները, որոնք ուղղված են շահառուի բանկային հաշվին կամ էլեկտրոնային փողի հաշվին, հետևաբար անկանխիկ վճարում են համարվում նաև կանխիկի ընդունման տերմինալների (վճարային տերմինալներ) միջոցով նախաձեռնված վճարումները, որն ինքնին ենթադրում է սպասարկման լայն ենթակառուցվածքի առկայություն։ Հետևաբար, պնդել, որ բոլոր չափահաս ֆիզիկական անձանց անուղղակիորեն պարտադրվում է ունենալ բանկային քարտ/հաշիվ կամ էլեկտրոնային փողի հաշիվ, սխալ է: Այնուամենայնիվ, բանկային հաշիվների կիրառումը չափահաս ֆիզիկական անձանց կողմից կբարձրացնի հանրության ֆինանսական գրագիտության և ներգրավվածության մակարդակը: Ինչ վերաբերում է բժշկական կազմակերպություններում (հաստատություններում) և կրթական հաստատություններում սահմանված անկանխիկ եղանակով վճարումների զրոյական շեմին, ցանկանում ենք հայտնել, որ.
1. նման մոտեցումը զգալի կնվազեցնի բժշկական կազմակերպություններում հնարավոր կոռուպցիոն ռիսկերը,
2. ներկայումս կրթական հաստատությունների զգալի մասում բոլոր տեսակի կրթական վճարները իրականացվում են բացառապես անկանխիկ եղանակով, և նման պահանջի սահմանումը բոլոր կրթական հաստատությունների համար կնպաստի այդ ոլորտի առավել թափանցիկ գործունեությանը, ինչպես նաև կզարգացնի  երիտասարդ սերնդի կողմից անկանխիկ վճարային գործիքներ կիրառելու սովորույթը: 











7․ Ընդունվել է և կատարվել են համապատասխան փոփոխություններ։











































8․ Հաշվի առնելով այն հանգամանքը, որ Նախագիծը միկրոձեռնարկատիրության սուբյեկտների նկատմամբ կիրառվելու է աստիճանակարգված և գումարային սահմանափակումներով, ուստի կարծում ենք, որ որևէ բացասական ազդեցություն չի ունենալու։ Բացի այդ, նման առևտրային կազմակերպությունները փոքր են, նրանց շրջանառությունը փոքր է և ուստի 2022 թվականին նախագծի ամբողջ ծավալով գործողության ընթացքում ևս բացասական հետևանքներ չեն ակնկալվում՝ հաշվի առնելով Նախագծով սահմանված շեմերը։


9․ Ընդունվել է և կատարվել է համապատասխան փոփոխություններ։














